
ᐅᓇ ᖃᐅᔨᓴᕐᓂᖅ ᑲᔪᓯᓂᐅᕗᖅ ᖃᐅᔨᓴᖅᑕᑦᑎᓐᓂᒃ ᖃᓄᐃᓕᕙᓪᓕᐊᓂᖓᓂᒃ ᐊᒻᒪ ᓄᖑᓴᖅᐸᓪᓕᐊᓂᖓᓂᒃ ᓯᕐᒥᖏᑕ ᐊᐅᓱᐃᑦᑑᑉ ᕿᑭᖅᑖᓗᐊᑕ ᑐᓄᓱᐊᓂ ᐊᒻᒪ ᓯᓇᖓᓂ ᑐᕙᑐᖃᖓᓂᒃ. ᖃᐅᔨᓴᕐᓂᖅ ᐱᒋᐊᓚᐅᖅᓯᒪᕗᖅ ᑕᐅᕙᓂ 2008-ᒥ, ᐊᒻᒪ ᑕᒪᓐᓇ ᑲᔪᓰᓐᓇᖁᕙᕗᑦ ᓯᕗᓂᑦᑎᓐᓄᑦ. ᑕᐅᕙᓂ ᓯᕐᒦᑦ ᓄᖑᑉᐸᓪᓕᐊᓯᒪᔪᒻᒪᕆᐅᕗᑦ 8-ᓂᒃ ᐊᕐᕌᒍᓂᒃ ᑕᐃᒪᓐᖓᓂᑦ ᖃᐅᔨᓴᓕᓚᐅᖅᓯᒪᒐᑦᑎᒍᑦ, ᑕᐃᒪᐃᓐᓂᖓᓄᑦ ᖃᐅᔨᓴᕈᒪᕙᕗᑦ ᑐᑭᓯᕚᓪᓕᕈᒪᓪᓗᑕ ᖃᓄᐃᒻᒪᑦ ᑕᐃᒪᐃᓕᕐᒪᖔᑦ ᐊᒻᒪ ᖃᓄᐃᓕᒐᔭᕐᒪᖔᑕ ᓯᕐᒥᖏᑦ ᐊᒻᒪ ᑐᕙᑐᖃᖓ ᓯᓂᖓᓂ ᓇᓚᐅᑦᑖᕈᓐᓇᕈᒪᓪᓗᑎᒍᑦ.
ᐆᒃᑐᕈᑎᒋᔭᕗᑦ ᕿᒥᕐᕈᓇᓗᐊᕐᓂᐊᖅᐳᑦ ᓯᕐᒥᐅᑉ ᐃᔾᔪᓂᖓᓂᒃ ᐊᒻᒪ ᐃᑭᖓᑕ ᖃᓄᐃᓕᖓᓂᖓᓂᒃ ᓈᓚᐅᑎᒧᑦ ᐊᒻᒪ ᑲᐃᕗᖃᑦᑕᕐᓂᕐᒧᑦ ᑕᐅᓄᖓᐅᓗᐊᓐᖏᑦᑐᖅ. ᓯᕐᒥᐅᑉ ᖁᓛᓂ ᐊᐅᑉᐸᓪᓕᐊᓂᖓ ᐊᒻᒪ ᐃᖏᕐᕋᓂᖓ ᖃᐅᔨᓴᖃᑦᑕᕐᓂᐊᖅᐸᕗᑦ ᓇᑉᐸᖅᓯᓯᒪᔭᑦᑎᓐᓄᑦ ᑖᒃᑯᐊ ᓇᑉᐸᖅᓯᒪᔪᑦ ᖃᐅᔨᓴᖃᑦᑕᕐᓗᑎᒍᑦ ᖃᖓᑦᑕᖅᑎᑕᐅᓯᒪᔪᒃᑯᑦ ᐊᓯᐅᔾᔭᐃᒃᑯᑎᒧᑦ ᐊᒻᒪ ᖃᖓᑦᑕᖅᑎᑕᐅᓯᒪᔪᒧᑦ ᐊᔾᔨᓕᕈᑎᓄᑦ (Radarsat-2). ᑕᕆᐅᑉ ᐃᖏᕐᕋᓂᖓ ᐊᒻᒪ ᑕᕆᐅᖃᕐᓂᖓ ᖃᐅᔨᓴᖃᑦᑕᕐᓂᐊᕆᕙᕗᑦ ᑲᖏᖅᑐᖏᓐᓂ ᕿᑭᖅᑕᐅᑉ ᓯᓂᖓᓂ ᐊᒻᒪ ᓯᕐᒦᑦ ᑐᓐᓂᖏᓐᓂᑕᕆᐅᕐᒧᑦ ᖃᐅᔨᓇᓱᒡᓗᑕ ᑭᑭᐊᑦᑑᑉ ᐃᒥᐅᑉ ᐊᑦᑐᐃᓂᖓᓂᒃ ᓯᕐᒥᐅᑉ ᐊᐅᑉᐸᓪᓕᐊᓂᖓᓂᒃ. ᓯᓚᓐᓂᐊᕈᑎ ᐃᓄᖃᓐᖏᑦᑐᖅ ᐊᐅᓚᑏᓐᓇᕐᓂᐊᕆᕙᕗᑦ ᒥᐅᓪᓐ ᓯᕐᒥᖓᑕ (Milne Ice Shelf) ᖃᓂᒋᔮ ᖃᓄᐃᓕᕙᓪᓕᐊᖕᒪᖔᑦ ᓄᐊᑦᑎᔾᔪᑎᒋᓗᑎᒍᑦ. ᑖᒃᑯᐊ ᓯᓚᓐᓂᐅᕈᑎᐅᑉ ᓄᐊᑉᐸᓪᓕᐊᔭᖏᑦ ᖃᖓᑦᑕᖅᓯᒪᔪᒃᑯᑦ ᑲᑎᖅᓱᖅᐸᓪᓕᐊᖏᓐᓇᕐᓂᐊᖅᐸᕗᑦ ᐅᓪᓗᑕᒫᖅ ᖃᕆᓴᐅᔭᒃᑯᓪᓗ ᑖᒃᑯᐊ ᑕᑯᓂᐊᕋᖅᓴᐅᕗᑦ ᐅᕗᖓ ᑐᕌᕈᑎᒧᑦ http://tinyurl.com/milnewx.
ᐅᓇ ᖃᐅᔨᓴᕐᓂᖅ ᐃᓚᓕᐅᔾᔨᕙᓪᓕᐊᕗᖅ ᖃᐅᔨᓴᕐᓂᕐᒧᑦ ᐅᑭᐅᖅᑕᖅᑐᒥ ᓱᓇᑐᐃᓐᓇᕐᓂᒃ (ArcticNet) ‘ᑕᕆᐅᕐᒥᐅᓐᖏᑦᑐᖅ ᐃᒪᕐᒥᒃ ᓱᓇᑐᐃᓐᓇᖏᓐᓂᒃ ᖃᐅᔨᓴᕐᓂᕐᒧᑦ ᑲᓇᑕᐅᑉ ᐅᑭᐅᖅᑕᖅᑐᐊᑕ ᑲᓇᖕᓇᖓᓂ’ ᑕᐃᔭᐅᔪᒥᒃ. ᖃᐅᔨᕙᓪᓕᐊᔭᕗᑦ ᑐᓴᐅᒪᑎᑕᐅᖏᓐᓇᕐᓂᐊᖅᐳᑦ ᐱᕙᓪᓕᐊᔪᓕᕆᔨᒃᑯᑦ (ᓲᕐᓗ ᓯᐱᓰ ᐅᑭᐅᖅᑕᖅᑐᒥ, ᓄᓇᑦᓯᐊᖅ ᓂᐅᔅ ᐱᕙᓪᓕᐊᔪᓕᕆᔨᒃᑯᑦ), ᓄᓇᓕᖕᓂᓪᓗ ᓈᓚᐅᑎᒃᑯᑦ ᐅᖃᓪᓚᐅᑕᐅᖃᑦᑕᕐᓂᒃᑯᑦ (ᐅᑯᓇᓂ ᖃᒻᒪᖅᑕᓕᒃ ᐃᓕᓐᓂᐊᕐᕕᖓᓂ ᖃᐅᓱᐃᑦᑐᒥ) ᐊᒻᒪ ᐊᓯᖏᒍᑦ ᑐᓴᐅᒪᖃᑦᑕᐅᑎᔾᔪᑎᖏᒍᑦ ArcticNet (ᓲᕐᓗ ᓯᑯᓯᐅᑎᒧᑦ ᓄᓇᓖᑦ ᐅᐸᒃᑕᐅᕙᒃᑐᑦ). ᐱᖓᓲᔪᓐᓇᖅᐳᑦ ᐃᓕᓐᓂᐊᓂᕐᒥᒃ ᓯᓚᑦᑐᓴᕐᕕᖕᒥ ᐱᔭᕇᖅᐸᓪᓕᐊᔪᓂᒃ, ᑕᐃᒪᐃᓐᓂᖓᓄᑦ ᑖᒃᑯᐊ ᐅᓂᒃᑳᓕᐅᖃᑦᑕᕐᓂᐊᕆᕗᑦ ᖃᐅᔨᓴᖅᑕᐅᓯᒪᔪᓂᒃ ᐃᓕᓐᓂᐊᕐᓂᕐᒧᑦ ᐱᔭᕆᐊᖃᖅᑕᖏᓐᓂᒃ. ᑖᒃᑯᐊ ᐅᓂᒃᑳᓕᐊᖑᕙᓪᓕᐊᔪᑦ ᓴᖅᑭᑎᑕᐅᖃᑦᑕᕐᓂᐊᖅᑐᑦ ᖃᐅᔨᓴᖅᑎᓄᑦ ᑐᕌᖓᔪᓂᒃ ᐅᖃᓕᒫᒐᕐᓂ, ᓲᕐᓗ ᐅᖃᓕᒫᒐᑦ ᓯᕐᒥᓕᕆᓂᕐᒧᑦ (Journal of Glaciology), ᐊᔾᔨᖏᓐᓂᒡᓗ ᑐᓂᓯᕕᐅᕙᒡᓗᑎᒃ ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᑦ (NRI).
